
Nd. 671. Nefndarálit

um frumvarp til fjáraukalaga fyrir 1910 og 1911.

Frumvarp þetta hefir orðið fyrir nokkrum breytingum i efri deild, og 
eru þær flestar svo lagaðar, að nefndin getur fallist á þær. Og mun verða 
gerð grein fyrir þeim i framsögunni seinna. Tvent er það þó sem sérstaklega 
verður á að minnast i nefndarálitinu.

Efri deild hefur eftir tillögu hæstvirts ráðherra samþykt viðbót við 
skrifstofukostnað vegaverkfræðings að upphæð 129 kr. 98 a. í gildandi fjár- 



lögum er veitt til skrifstofukostnaðar 500 kr. Og skilur meiri hluti netndar- 
innar það svo, að skrifstofukostnaðurinn megi ekki fara yfir þá upphæð, eða 
að verkfræðingurinn megi ekki brúka meira en veitt er i þessum tilgangi. En 
þó við svo búið sé látið standa nú, væntir nefndin að þetta komi ekki 
oftar fyrir. '

Þá hefir efri deild felt burtu 40,000 kr. fjárveitinguna til loftskeytasam- 
bands milli Reykjavikur og Vestmannaeyja, og reynt að rökstyðja það með 
þvi, að loftskeytasamband mundi verða gagnsminna fyrir Vestmannaeyjar en 
simasamband og jafnframt miklu dýrara fyrir landssjóð, enda sé loftskeyta- 
sambandi mótmælt af Vestmanneyingum. Á þetta getur meiri hluti nefndar- 
innar ekki fallist. Loftskeytastöð verður að koma upp í Reykjavik nú þegar, 
ekki einungis vegna sambands við Vestmannaeyjar heldur margs annars. Tvö- 
faldur og óþarfur kostnaður fyrir landssjóð að setja upp loftskeytastöð i Reykja- 
vík og leggja jafnframt sima milli Vestmannaeyja og lands.

Fyrir því er ijárveitingin tekin upp aftur með þessari breytingartillögu:

Við 13. gr. D. II. Nýr liður bætist við:
Til loftskeytasambands milli Reykjavikur og 
Vestmannaeyja .............................................. 40,000,00

Alþingi 18. apríl 1911.

Skúli Thoroddsen, Björn Þorláksson,
formaður. skrifari og framsögumaður.

Sigurður Sigurðsson. Björn Sigfússon. Jóh. Jóhannesson.

Pétur Jónsson. Eggert Pálsson.


